
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á mummaṇikkōvai Á Á
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

satyaṃ rūpaṃ nidhāya svakamiha karuṇā -
dāyiṣu svāśritēṣu

jñānaṃ dātuṃ sthita ! śrīdiviṣadadhipatē !
sadguṇastē kṛpākhyaḥ

ēkaṃ strīrūpamanyādṛśamiva gatavā -
najñatōcchittayē naḥ

bhūtvāntardīptadīpōmaridhara iva tē
vigrahē divyabhavyē Á Á 1.1 Á Á

āvirbhūya tvayā yā saha vṛtavaca ā -
karṇya bhūyastadēva

praśrāvyōnmūlanē yē svaduritanicaya -
syōdyatā svāṅghriraktāḥ Á

tvāmēvāptā yathā syurbhagavadanuguṇā -
stvatsanāthā tadarthaṃ

dīvyantī susthitā sā bhavati bhagavatī
tvatpriyā padmasadmā Á Á 1.2 Á Á

śrīlōlassvapadāśritēṣu satataṃ
satyānapētōktimān

ṛjvyā raktarucā ca śōbhitamahā -

vakṣassthalē hi śriyā Á
ramyai ratnavarairyutāmiha mahā -

mālāmivēmāṃ svakāṃ
mālāmapyurarīkarōti suvaca -

straividhyakḷptāṃ mudā Á Á 2 Á Á

yatrōdīrayatāṃ vrajanti samatāṃ
trayyuktibhiścōktayaḥ

tatrāhīndrapurē’vatīrya bhagavān
“ātmānubhūtyutsukāḥ Á

āstē’trānubhavantvi” ti hyamṛtavā -
rāśērdayālōkinaḥ

tasyartasya mṛdūpadā vabhilaṣa -
ntyāḥ kōmalāṅgyāḥ tanau Á Á 3.1 Á Á

anaṅga stvātmaramyēkṣucāpanissṛtamārgaṇān Á
puṣpavarṣairnirviśēṣāṃ pravarṣati mudā sadā Á Á 3.2 Á Á

varṣōtthā iva budbudāḥ pravilayaṃ
yātāśca lōkā amī

yō naivēṣadapi prayāti vikṛtiṃ
satyākṛtirbhējuṣām Á

durjñēyāgamavēdanīyaviṣayē
saśrīka ēvēṣyatē

tādṛgvaibhavadēvanāyaka bhavā -
nēkō’sti tattādṛśaḥ Á Á 4.1 Á Á

śrīstvaṃ tē śriya ēva candra iva sa -
jyōtsnaḥ svabhāvānvitaḥ

saddīpastvavināśyabhā niravadhiḥ
pīyūṣapāthōnidhiḥ Á

kṣīrābdhirvividhairyayā maṇivarai -
rāpūritō bhrājatē

tvaṃ kalyāṇaguṇāvalipravilasa -
cchīlaprabhāvān sadā Á Á 4.2 Á Á

bhaktānāṃ duritāni nēyurapi tē
svāntaṃ yathā tānyahō

sarvāṇyapyanuśāsya rakṣasi tathā
tvaṃ caiva tādṛk prabhuḥ Á

tvaṃ sannapyasamassamaṃ ca kṛtavān
tvāṃ saktamasmādṛśaiḥ

sthitvāhīndramahāpurē karuṇayā
sandṛśyasē naḥ kṛtē Á Á 4.3 Á Á

cāruśyāmalaratnavatpravilasa -
nnityāgryamūrtau hi tē

astrālaṅkaraṇākhyatastvamakhilaṃ
tatvaṃ bibharṣyanvaham Á

vaikuṇṭhē paravāsudēvatanutō
dhatsē catūrūpatāṃ

nāmadvādaśanaikarūpamahitō
vyāptō’si dēhaṃ ca mē Á Á 4.4 Á Á

matsyaḥ kūrmō varāhō narahariramarā -
dhiṣṭhitēssampramātā

māyāvī vāmanō’sau paraśudharamuni -

stau dvidhābhūtarāmau Á
urvībhārāpanētā yadukulatilakō

dvārakādhīśakṛṣṇaḥ
kalkī kalyugrapāpapraśamananipuṇa -

ssarvasantrāṇadakṣaḥ Á Á 4.5 Á Á

sthātuṃ saulabhyatō’trāpyatibaladuritō -
nmūlanārthaṃ sadā tvaṃ

nānārūpāṇi gṛhṇan svacaraṇaśaraṇā -
ssādhucaryā mahāntaḥ Á

vaikuṇṭhē divyadhāmanyatiśayamahimā
śōbhitē sarvabhōgyaṃ

taṃ cānandaṃ mahāntaṃ tvanubhavitumivē -
hāvatīrya sthitō’si Á Á 4.6 Á Á

viśvātmaikāntarātmā hyanitarasadṛśa -
stvaṃ sadā śrī samētaḥ

antaryāntātmavargaṃ suruciramakhilaṃ
dhārayan mōdasē tvam Á

sarvatrānyairavadyō ghṛtamiva payasi
vyāpṛtassan samastaṃ

kurvāṇō’tyuttamaṃ tvaṃ samadhikamahimā
vyāpyacāścaryabhūmnā Á Á 4.7 Á Á

saṃrakṣyatvēna cāsmān jagati parigṛhī -
tuṃ samarthaṃvinātvaṃ

paśyāmō naiva cānyāṃ vayamiha sugatiṃ
prōktanānāprakāraiḥ Á

sarvaṃ vidyōtayantaṃ pratanatamapathā -
tyantaśuddhāḥ prasiddhāḥ

dhairyēṇāgrapravṛttā nigamaphaṇitaya -
ścaiva sandarśayanti Á Á 4.8 Á Á

tātparyaṃ pariśuddhavēdanihitaṃ
nissaṃśayaṃ niścitaṃ

vēdāntapravivōdhanātiśayata -
ssamprāpya pūrṇā vayam Á

ambhōjāsanavēdapāṭhasamayē
vēdyāya vandyāya hi

śrīnārāyaṇanānma ēva niyatā
dāsā abhūma dhruvam Á Á 5 Á Á

varṣantaṃ yasya kasyāpyahipatipuramā -
sthāya kāruṇyavarṣaṃ

nīlaṃ taṃ prēkṣya mēghaṃ vanaruciramayū -
ryutkaṭaprēmabhāvā Á

jātāśrussvinnagātrī pulakitatanuru -
tkampamānāttalajjā

kiṃ cāstē niśvasantī kimidamiti vayaṃ
paśyatāṃ vā vadāma Á Á 6 Á Á

matyāḥ pradānāt pratibhānvitāyāḥ
matirnavōnmēṣavatī tvamēva Á

tvattō hi sarvāṇi cakāsatē tataḥ
tvamēva tējōvasatiḥ prabhākaraḥ Á Á 7.1 Á Á

chāyāpradānāhitasampramōdāt
mātā tvamēvāpi samētya pūrvam Á

saṃrakṣitatvācca pitā tvamēva
tvamēva jātvapyavisṛṣṭabandhuḥ Á Á 7.2 Á Á

aśāśvatātyalpasucētaratvāt
tvamēva nityaḥ puraṣārthabhūtaḥ Á

phalānapēkṣākaraṇādupāyaḥ
tvamēva sarvārthapumartha rūpaḥ Á Á 7.3 Á Á

adharmamārgapravimōcakatvāt
tvamēva dharmaḥ paramō’samaśca Á

tvamēva cānyādṛśarūpavatvāt
tvamēva lakṣmīvasatērviśuddhaḥ Á Á 7.4 Á Á

nārāyaṇēti vyapadiṣṭanāmnaḥ
tvamēva vēdōditasarvakāram Á

ananyalabhyōttamadhāmadānāt
tvamēva sarvapradakalpavṛkṣaḥ Á Á 7.5 Á Á

anyūnabhāvāt kila sarvathāpi
tvamēva sarvādhipatīśvaraśca Á

duḥkhāpanēdaikasamartha bhāvāt
tvamēva cānandamahāguṇākṛtiḥ Á Á 7.6 Á Á

mayyantarātmabhidhayā nivāsāt
tvamēva cāhaṃ padavācya ātmā Á

na kiñcidastīti vinātvadīyaṃ
tvamēva sarvaṃvasu māmakīnam Á Á 7.7 Á Á

kasyāpyabhāvādasataśca karmaṇaḥ
“sat” śabdavācyaḥ sumahān tvamēva Á

antarnivēśāt jagatāmathaiṣāṃ
tvaṃ sarvaśaktaśca bahirnivēśāt Á Á 7.8 Á Á

satya ! tvadīyā bhavatīha yādṛśī
māyā tayaivōpabhitāsti nānyā Á

tādṛkprabhāvānubhava pravṛttāḥ
āmnāyavācaḥ khalu nirviśaṅkāḥ Á Á 7.9 Á Á

āmnāyēṣu gavēṣayatsvahipurī -
mētyāvatīrya sthitaḥ

pāthōnidhyupamō nidānamakhila -
syāpīha nārāyaṇaḥ Á

ūrdhvaṃ pādamudakṣipacca tamimaṃ
prākṣālayat viśvasṛṭ

tattīrthagrahaṇaikapātramabhava -
nnūnaṃ suvarṇācalaḥ Á Á 8 Á Á

adrāvauṣadhamōṣadhē rahipurē
krūrāghanirmūlana

śrutvāścaryamihōṣitaṃ tadamita -
prēmēpsuyōṣinmaṇēḥ Á

padmāyā vividhānubhūtinivahān
sandarśayantyāśca naḥ

cāpabhrūvratatēssudustyajaparō -
tkaṇṭhā’’virāsātulā Á Á 9 Á Á

samāhvayati vāraṇē sapadi kāraṇōpāgataḥ
tvamēva hi sasarjitha tvaditarāṇi sarvāṇyapi Á

upāyaphalalipsavassamupayanti ca tvāṃ paraṃ
prayantyamitasammadaṃ bhavata ēva na tvanyataḥ Á Á 10.1 Á Á

tvadarthamiha tē kṛtiḥ mamakṛtē kathaṃ vāpi na
tvadīyavapuṣā jagatsamabhavattaṭiccañcalam Á

bhavatpadasamāśritāḥ khalu bhavatsamānāśca tē Á
tvayi tvakṛtabhaktayō jagati tē ca nōjjīvitāḥ Á Á 10.2 Á Á

śrīmatē nigamāntamahādēśikāya namaḥ

vēdāntāryaḥ kavīndrō gurumaṇiriha yāṃ
“mummaṇikkōvai” nāmnīṃ Á

cakrē mālāṃ prakḷptāṃ tribhiriva maṇibhiḥ
drāviḍīṃ sūktimālām Á

śrīmattrayyantarāmānujagurukaruṇā -
pātragōpālasūriḥ

karṇāṭōkyā vivavrē tridaśabhaṇitibhi -
śślōkayāmāsa mōdāt Á Á

Á Á iti mummaṇikkōvai saṅgrahaḥ samāptaḥ Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

